GALA D’ENTREGA DEL 

PREMIU AL MEYOR CANTAR EN LLINGUA ASTURIANA

Día: sabadu 20 de febreru
Hora: 19.00

Llugar: Auditoriu de la Casa de Cultura “Teodoro Cuesta” (Mieres del Camín)


El próximu sábadu 20 de febreru va desarrollase, de les 19.00 hores alantre y nel Auditoriu de la Casa de Cultura “Teodoro Cuesta” de Mieres del Camín, la Gala d’entrega del “Premiu al Meyor Cantar”.

La Gala d’entrega del Premiu al Meyor Cantar ye una iniciativa de la Conseyería de Cultura y Turismu del Gobiernu del Principáu d’Asturies que por cuartu añu consecutivu tien como fin l’escoyer la qu’un xuráu independiente califique como la meyor composición orixinal, en lletra y música, en llingua asturiana o gallego-asturianu, escluyéndose de manera espresa les melodíes y lletres tradicionales y les traducíes d’otres llingües.
Demientres la Gala van actuar los cinco grupos finalistes de la presente edición —Brandal; Dixebra; Lafu & Rebeca; Misiva; y Xera (citaos equí por orde alfabéticu)—. Tres d’estes actuaciones, y mientres el Xuráu acaba les sos deliberaciones, el públicu podrá disfrutar cola música d’Alfredo González, ganador del añu anterior. 
La Directora Xeneral de Política Llingüística, Consuelo Vega Díaz, dará a conocer el nome del grupu ganador alredor de les 20.00 hores. 
El grupu ganador va representar internacionalmente a Asturies nel “Festival Liet International”, conocíu popularmente cola “eurovisión” de les llingües minoritaries y qu’esti añu 2010 va celebrase n’Inverness, capital de les Highlands escoceses. 

Más información na páxina web www.premiumeyorcantar.es
